
Lembranzas dun mariñeiro

Paula Cutrín Calvo
6º de Primaria CEIP Os Casais

Primeiro premio categoría A

É agora a hora de lembrar a preciosa paisaxe mariñeira na que eu 
navegaba sen parar. Esa brisa que na miña cara golpeaba con suavidade. 
Ese arume a mar que agora lembro ao carón do lume do meu lar. 
Os bos momentos que pasei nese barquiño mariñeiro xunto cos meus 
compañeiros, loitando sen cesar contra a bravura do inquedo mar. 
Xuntos superamos as crúas invernías que tan malos momentos nos 
fixeron pasar. Agora somente son un vello mariñeiro... noutro tempo 
neno aventureiro que quería estar sempre preto do mar.

HUGO
Diego Rey Lorenzo

2º da ESO do CPI A Xunqueira
Primeiro premio categoría B

É agora a hora de contarvos a historia do meu primeiro can.

El xa estaba na casa antes de nacer eu. Dende bebé recordo as súas 
lambetadas na meixela, os seus empurróns polo corredor da casa que 
me facían caer de cú a maior parte das veces.

O tempo pasou, eu medrei e Hugo tamén medrou. Medrou tanto que 
cando me din conta xa era vello.

Chegou o día en que as súas patas non funcionaban e todo o que comía 
e bebía o vomitaba.

Os meus pais dixeron que o mellor para él era lévalo ó veterinario e 
deixara de sufrir, porque estaba pasando moita dor.

Recordo que a miña nai o subiu no coche e nos dixo que lle deramos un 
bico e marchou con el cos ollos chorosos.

Hugo xa non voltou á casa.

Creo que Hugo, o mellor can do mundo, merecía esta homenaxe.

Tatiana Luaces Fraga
3º da ESO do CPI A Xunqueira

Primeiro premio categoría C

É agora a hora de olvidar todo o pasado... Pasar páxina estaba moi 
visto, xa que non facía cambiar nada. Cambiar de libro e establecer 
unha nova historia. Como cando un pequeno verme, tras pasar tempo 
encerrado nun capullo, vólvese bolboreta.

Eu era a bolboreta que quería saír do capullo. Porque el érao. Un capullo 
que non me deixaba saír da flor.

Saín á rúa e recordaba todo, cando el aínda me facía feliz. Camiñaba e 
recordaba cada vez máis. Inundada nas lembranzas, vin ao lonxe unha 
persoa que viña cara a min. Volvín a mirar e abrazoume. Crisálida 
nova, pero coñecida. Abraceino. Coñecíao de algo, e asaltáronme novos 
recordos, dun capítulo anterior da miña vida. 

Pensei que tal vez era bo non comezar sen rematar o capítulo que 
nunca acabara... 

É agora a hora de espertar ou de durmir? Non, aínda non, mellor chorar 
entre ambas. Que é iso? Unha silueta. Seco as bágoas. Son eu, eu cando 
era pequena. Que pensará ao verme así? Non quero estar aquí, pero nin 
pechando as pálpebras desaparece da miña vista.

Xa non son esa nena, nin o que ela quería ser. Sinto lástima da muller 
reflectida na pureza dos seus ollos. Por que non podo aceptar e superar 
os meus problemas como facía antes? Somos a mesma persoa, son 
a suma de todos os eus que existiron e de todos os seus recordos. A 
pureza tornouse en experiencia, buscarei nas lembranzas a solución 
aos problemas.

Fixen das pozas océanos onde afogar, pero é agora a hora de espertar 
e non volver a durmir.

RETROCEDER CARA ADIANTE

David Lamas Calvo
Bacharelato IES de Fene

Primeiro premio categoría D

É agora a hora

de que vos conte un conto

a vosa avoa.

Esta é unha historia moi singular

gardando recordos

pódovola contar.

Hai anos que transcorreu

hai moito tempo que xa sucedeu.

Isto ocorrera,

cando eu aínda

era unha nena.

Un día que ía de excursión,

vin un ser máxico.

Non era unha ilusión!

Achegándome con coidado,

Descubrín acochado,

Ao ser máis fermoso:

Unha serea.

Irene Beatriz Díaz García
5º de Primaria CEIP Centieiras

Barcos, sereas e unha avoa

Tiña unha aleta dourada

cunha forma de vieira,

ela, ficaba moi silandeira. 

A miña amiga mariña,

levoume con coidado

ao fondo do mar salgado,

para ver un barco afundido,

que pertenceu a uns foraxidos.

Entre as dúas o tesouro atopamos,

e a nosa historia

aínda lembramos.

Espero que vos gustara,

pero hoxe isto xa remata,

xa vos contarei mañá,

o fin da nosa aventura no mar.

É agora a hora de contarvos esta historia.

De cando eu era moi pequena.

Foi miña primeira viaxe en avión, ía tan nerviosa!!

Recordo cando subín, estaba a carón dos meus pais.

Senteime moi quieta, logo alguén falou por megafonía.

Era o capitán, dicíanos que nos prepararamos para o despegue.

Nese momento sentín cóxegas na tripa.

E..., cando me din conta, xa estábamos voando!!

Lembrome de que ía por enriba das nubes.

Cando estabamos aterrizando volveron as cóxegas.

Eu non coñecía o sitio onde nos atopabamos,

pois para min era diferente.

O primeiro que fixemos foi alquilar un coche.

Despois fomos ver o hotel, chamado Xibana Park.

Ó día seguinte visitamos o Loro Park.

Estiven alí máis días nos que fun ver o Teide,

bañeime na praia, …

Foron as miñas primeiras vacacións e tamén inesquecibles. 

Sabela López Romero
5º de Primaria CEIP Centieiras

LEMBRANZAS

AS LEMBRANZAS DA AVOA
Carolina Escudero Rico

6º de Primaria CEIP Os Casais

- É agora a hora de contar, xa non son unha nena coma ti, Candela.

- Por que o dis, avoa Nadia?

- Porque xa son vella e ti aínda es moi nova. Queres que che conte 
algunha das miñas lembranzas?

- Si avoa! encántame; cóntame os xogos que tiñas

- Esta ben- dí a avoa- Contareicho outra vez. Daquela non todos 
podiamos ter bonecas... ou cousas que agora che parecen normais. 
Cando tiña a túa idade, non tiña ningun xogo como eses dos que ti 
me falas. Sempre estabamos na rúa, todos xuntos; non coma vós, que 
agora so saides por obriga.

- Iso non é así avoa! – retruca a nena

- Coma ti queiras, agardo que, cando teñas netos, lles contes as túas 
lembranzas. E que non sexan so de videoxogos!!!

A nena bicouna moi forte.

- Tamén lles falarei de ti, avoa

É agora a hora de lembrar aquelos 10 días que pasei coa miña familia 
en Alicante.

Unha vez alí visitei Benidor, Elche e me bañei nas súas quentes augas. 
De todos os sitios que visitei o que máis me gustou foi o parque acuático 
chamado Aqualandia, no que montei en case todas las atraccións 
acuáticas.

Mathías Maidana López
5º de Primaria CPI  A Xunqueira

AS LEMBRANZAS

Tamén fumos a Terra Mítica no que había unas colas larguísimas xa que 
facía moi bo día. No último día fumos a Mundomar, que é un zoolóxico 
de animais mariños. Alí o que máis me gustou foi o show dos leóns 
mariños que se facían pasar por piratas. Ao final non tiña ganas de 
virme, xa que alí fai tan bo tempo e se estaba moi ben na praia. O 
contrario que en Galicia onde fai tanto frio e chove tanto que e difícil 
ir as praias. 

Icía Miraz Permuy
5º de Primaria CPI A Xunqueira

É agora a hora de lembrar o que pasou fai moito tempo. Fai centos de 
anos, cando o rei Arturo e o rei Xacinto estaban enfrentados, os cales 
desde fai dous anos. O primeiro destes fixo un plan. O seu cabaleiro tiña 
que adentrarse no reino de Xacinto e desactivar todos os seus cañons. 
O bo cabaleiro aceptouno e cando chegou a noite foi ao reino contrario, 
pero Xacinto non era tonto e enterouse do seu plan.

Cando o cabaleiro se acercaba co cabalo ao seu reino activaron os 
cañóns e o pobre cabaleiro morreu. 

O rei Arturo non tardou en darse conta e decidiu declarar a paz a os 
reinos e él queimaríase en lume. Así foi, Xacinto foi o rei dos dous 
reinos e todos viviron felices; pero a filla de Arturo, enfadada, declararía 
a primeira Guerra Mundial, e ese foi o seu orixe. 

LEMBRA XA!

Diaou Diallo Chao
5º de Primaria CEIP O Ramo

É agora a hora de empezar a pensar nos bos momentos e nos malos, nos 
largos e nos curtos, nos aburridos e nos divertidos. Porque... algunha 
vez vos paráchedes a pensar na causa de que esteamos aquí?

Estamos aquí porque cada un de nós fai un camino e ese camiño 
chámase vida. Cada un ten a súa vida e ten que completala cos seus 
momentos bos e malos.

Sexan como sexan os momentos da túa vida son teus, e como son teus 
tes que conservalos e non olvidarte de ningún. A mellor memoria non 
é unha de 100GB, non, é o noso cerebro e se o utilizamos ben tamén é 
a mellor ferramenta. 

Todas as persoas teñen a súa vida pero cada un ten que completala cos 
seus momentos.

Rita Iglesias Fernández
6º de Primaria CEIP O Ramo

É agora a hora de durmir. Métome na cama, dou voltas e voltas e, por 
fin, consigo durmir...

Un momento. Que fago aquí?

Non me acordo de nada. Farta xa de pensar, empezo a camiñar e 
camiñar. Non vexo nada. Hai néboa. De pronto vaise. Xa vexo por onde 
vou.

Entro nunha sala, vexo cousas moi raras pero sinto unha estrana 
sensación como se o coñecera. Xa está! Era a sala dos meus recordos 
perdidos: dende que nacín ata os de agora.

Eu quero os meus recordos! Collo un saco e empezo a metelos, cantos 
máis meto máis recordo. De súpeto síntome moi rara. Dóeme a cabeza. 
Témblanme as mans. Que me pasa? Puf! Que pasa, estou na miña cama! 
Ah! Xa me acordo. Sería todo un soño? É que lembro todo! Non sei...

O RECORDO DA GUERRA

A BELEZA DAS LEMBRANZAS

Enrique Adega Fernández
6º de Primaria CPR Jorge Juan

E agora a hora de contarvos a miña historia. Despois da guerra, separeime 
da miña nai. Foi cando me levaron a aquel campo de refuxiados no que 
sufrin moitisimo e máis aínda, se cabe, ao non poder durmir a causa da 
membranza da miña nai.

Ata a victoria de Dictador!! Nese momento tiven que fuxir xa que a miña 
vida corría perigo. Estiven a pouco de perder o brazo por un disparo 
na fuxida. Agocheime nuha cova, só, sen luz, nen escoitar ningún ruído 
aparte da miña voz e o rio que fluía lento e sereo. Pasaron os anos e ao 
morrer o Dictador, puiden regresar á miña casa pero, sen a miña nai.

Só, sen ninguna familia, só no mundo!! Despois de tanto sufrimento!! E 
o peor foi cando perdin a esperanza de reencontrarme con ela ao ver a 
súa esquela no xornal. Non puiden dicirlle canto a queria. 

Carlos López Otero
6º de Primaria CPR Jorge Juan

É agora a hora de saber coma as lembranzas da infancia poden facer 
que algo, vello e deteriorado, sexa para alguén a cousa máis valiosa 
que existe.

Na súa nenez, Rosalía, vivía nunha acolledora casiña de madeira. Á 
idade de oito anos tivo que marchar e moi triste dixo adeus ao seu 
fogar. Sesenta anos despois, Rosalía, que vivía lonxe do seu fogar, 

percatouse polos medios que o seu querido pobo da infancia ía agora a 
converterse nunha zona comercial. Moi entristecida pola noticia foi, co 
seu querido amigo Roberto, ata alí.

Ao chegar Rosalía envolveuse nos recordos da infancia e unha bágoa 
asomouse polo seu ollo esquerdo. Foi ao lugar onde se atopában os 
restos da súa casa. Rosalía decidida colleu un dos tablóns de madeira 
do chan que levou con ela cando marchou.

A xente que a visita pregúntalle que por que esa peza de madeira no 
medio do salón; e ela ri e comenta: “Iso? Iso é o máis preciado que 
teño”. 

Mario López Freire
ESO IES de Fene

ANA

CLARA

É agora a hora de contarvos unha historia, chámome Ana e teño 22 
anos. Eu tiña 9 anos, o meu pai acababa de chegar coma sempre á casa, 
canso, cos ollos vermellos e varias marcas de pinchazos nos brazos. En 
canto á miña nai o viu comezou a berrarlle, eu corrín cara á cama e 
tentei durmir sen escoitar nada.

O meu pai espertoume de súpeto, eran as 6:45 da mañá. Díxome que 
me vestira que tiñamos que marchar. Eu, con sono, vestinme. Baixei 
no ascensor con papá, saímos, pero papá detívose mirando uns homes 
traxeados que se dirixían ata aquí.

“As malditas débedas”-susurrou o meu pai.

Papá axeonllouse cara a min e díxome:

– Volve a casa, Ana, agora!

Deume un bico na fronte e botei a correr. Ao rato escoitei disparos, eu 
quería volver pero unha voz interior dicíame que non era boa idea. Ao 
volver á casa simplemente durmín. 

Teo Castro Santiago
ESO IES de Fene

É agora a hora de ollar cara ó camiño xa percorrido e lembrar os días nos 
que Clara e máis eu iamos ó río onde a miña nai ía lavar. Espiámonos e 
saltabamos as augas claras onde as troitas e os zapateiros desfrutaban coa 
súa frescura. Xogabamos a collelas pedras do fondo e tiralas, tentando 
que rebotaran o máis posíbel. Tamén buscabamos grilos naquelas noites 
de verán... E agora... e agora aquí estou diante da tumba da miña vella 
amiga. Coloco o ramo, unha bágoa esvarou do meu ollo dereito e pingou 
riba dunha das follas dunha rosa branca...Adeus Clara...adeus.

O CADERNO DO AVÓ

É agora a hora na que as miñas lembranzas cobran importancia como 
avó primeirizo que son, e tendo a esta pequena criaturiña no meu 
regazo con tanta inocencia nos seus ollos, os meus recordos do difícil 
pasado invaden a miña mente tan perturbada polo paso dos anos e 
o meu corpo xa enxoito lémbrase das feridas dunha vida de moito 
trafego. Tamén recordo a miña infancia, traballando arreo no mar co 
meu pai, un home incansable, feito a si mesmo cos golpes que lle deron 
as ondas do mar e da miña nai, unha muller de aldea, encargada de 
traballar no agro e coidar ós seus doce fillos dos que só quedo eu neste 
mundo.

Quero que a miña neta o día de mañá se lembre do seu avó e das súas 
historias, esas que levo escribindo para ela neste vello caderno dende 
que a enfermidade comezou.

Lucía Ferreiro Romero
2º da ESO CPI A Xunqueira

Javier Varela López
ESO IES de Fene

É agora a hora na que ese mesmo día atopábanos todos xuntos naquel 
campo de concentración. Eu, aquí presente, cuestiónome moitas veces 
por que non me pasou a min e lle pasou a aquel inocente home, un dos 
mellores xogadores de fútbol en tempos pasados, o coñecido como Xan 
de Xenaro... 

Ese día fora o mellor día que pasaramos naquel campo de concentra-
ción, posto que eu “celebraba” o nacemento da miña querida filla e el 
“celebraba” o seu 25 aniversario de casado coa súa muller. Mais ese día 
ninguén sabía que ía poñérselle fin á vida dun dos meus compañeiros. 
Sobre as 8 da noite, produciuse un novo atentado no cal colleron ao po-
bre Xan e matárono diante de nós producíndonos un efecto de tristeza 
e un trauma enorme o cal aínda agora non superei. 

UN DE MOITOS MÁIS
Antía Hermida López

ESO IES de Fene

É agora a hora de lembrar todo o acontecido moitos anos atrás, cando 
me atopaba agachado co meu compañeiro Xan de Xenaro e moitos 
máis loitando pola nosa liberdade. Ningúns foron bos momentos, pero 
hai un que sempre recordarei coma o peor: o asasinato do meu fillo. 
Estabamos agochados nunha zona practicamente imperceptible can-
do un grupo de catro militares apareceron da nada e comezaron a 
disparar. Só tardamos un segundo en darnos de conta do que estaba 

MORTE DUN INOCENTE

acontecendo, pero non foi suficiente, vin coma unha bala atravesaba 
o corpo do meu fillo deixándoo sen vida. Despois do acontecido eu xa 
non tiña forzas para continuar loitando no noso país, e decidín facer 
un último esforzo e marchar ata Francia, o que tampouco foi doado. Oín 
que algúns dos meus compañeiros salváronse e que outros marcharon, 
pero nada me importaba xa moito, porque a persoa que máis quería xa 
non estaba conmigo. 

Cristina Iglesias Freire
3º da ESO CPI A Xunqueira

É agora a hora de contarvos unha lembranza... 
Todo comezou no interior, nun burato que cada vez se facía máis e máis 
produndo. Pode que se entraras nese burato vises o demos que temos 
dentro, quen sabe. A nosa rapaza camiñaba pola cidade sonámbula, sen 
vida. Un día deixou que o seu burato interior se expandirá demasiado e, 
coma una cervo nos faros dianteiros dun coche, atopouse co seu destino...

Miriam Castro Sánchez
Bacharelato IES de Fene

É agora a hora de facer as maletas, de volver a coller outro avión, de che-
gar a casa e non querer volver, coma sempre. É ben certo que hai cousas 
que non cambian por moito que pase o tempo. De novo volvo a estar nun 
avión e de novo pensando que vai ser o primeiro que faga cando chegue á 
miña terra, despois dunha forte aperta entre bágoas aos meus pais. Aínda 
faltan horas de voo e xa parece que escoito a chuvia caer, as risas dos meus 
amigos no bar de sempre, a veciña que sempre di que vés moi fraca, que 
debes pasar fame no estranxeiro, como outros moitos galegos o fixeron... 
Parece que xa ole a empanada e á bola do día da festa. Vou aterrar e podo 
asegurarvos que non para todos Europa é como estar na casa, por moito 
que nolo queiran facer crer. 

FACER AS MALETAS

ACTA DO XURADO

ACTA DO XURADO DO V CERTAME 
 DE MICRORRELATOS CONCELLO DE FENE

Logo da convocatoria do Departamento Cultura e Normalización 
Lingüística do Concello de Fene conxuntamente cos EDNL do CPI  
A Xunqueira, CEIP de Centieiras, CEIP O Ramo, CEIP Os Casais 
e IES de Fene, CPR Jorge Juan  para elixir as persoas galardoadas 
na V edición do Certame de Microrrelatos, creado para fomentar a 
creatividade e promocionar o uso do galego, reúnense na aula de cursos 
do Departamento de Cultura os membros do xurado:

Rocío A. Bértoa Puente
Concelleira Delegada de Cultura 
Presidenta

Daniel A. Romero Rodríguez
Xestor de actividades culturais 
e de normalización lingüística
Secretario do Certame

Inés Castro Méndez
Profesora CPI A Xunqueira 

Cristina Acevedo Varela
Profesora CEIP de Centieiras

Raúl Rey Varela
Alumno CEIP de Centieiras

María Nogareda Marzoa
Profesora IES de Fene

www.fenecidadan.net

Sabela Seco Pérez
Alumna IES de Fene

Teo Rascado Pérez 
Alumno CEIP Os Casais

María José Vila Barreiro
Profesora CEIP Os Casais

Berta Catuxa Losada Rivas
Profesora CEIP O Ramo

Iria Fernández Budiño
Alumna CEIP O Ramo

Gabriela Sánchez Rivas
Alumna CPR Jorge Juan

María Ascensión Bravo Sardiña
Profesora CPR Jorge Juan

Ás 16:30 horas do día 20 de maio de 2015, a presidencia expón que 
houbo un erro na admisión de traballos presentados a concurso ao 
admitirse 4 para a categoría de Primaria cando era un máximo de 2. 
Advertido o CPR Jorge Juan comunica que retira da fase intercentros 
os traballos titulados: O lago dos parrulos (núm. 19) e A cova dos soños 
(núm. 22)

A seguir, abre unha quenda de intervencións para que os represen-
tantes antes mencionados expoñan os seus criterios con respecto aos 
traballos presentados.

Proponse que cada membro do xurado vote todos os microrrelatos 
a concurso, agás os presentados polo seu centro, puntuándoos por orde 
decrecente do 1 ao 3, proposta que é aceptada por unanimidade.

Despois das oportunas deliberacións, o xurado acorda o seguinte: 

En primeiro lugar agradecer a participación do alumnado dos 
centros que concorreron a esta V edición do Certame de Microrrelatos 
tanto na súa fase interna como nesta fase intercentros deixando 
constancia da calidade, diversidade e número de participantes, o que 
dá a medida do interese do Certame. Quere destacar tamén a variedade 
de temáticas recollidas nos traballos presentados nesta edición: amor, 
humor, misterio… 

Logo das oportunas deliberacións, o xurado acordou:

1º premio, categoría A (5º e 6º de primaria)  para o traballo núm. 
10  titulado: Lembranzas dun mariñeiro da autoría de Paula Cutrín 
Calvo, alumna de 6º de EP do CEIP Os Casais.

1º premio, categoría B (1º e 2º de ESO)  para o traballo núm. 15  
titulado Hugo da autoría de Diego Rey Lorenzo, alumno de 2º de P P 


